
1. პროექტის სახელწოდება: ნაბიჯი შენკენ
2. პროექტის მიზანი (1-2 წინადადებით):  
ფსიქიკური ჯანმრთელობის სფეროში არსებული სტიგმისა და თვითსტიგმის შემცირების ხელშეწყობა და დროული რეაგირება ფსიქიკური აშლილობის ტვირთის შესამცირებლად. 
3. პროექტის ამოცანები: 
· მოსახლეობის ცოდნის გაზრდა გავრცელებული ფსიქიკური აშლილობების შესახებ, როგორიცაა დეპრესია, შფოთვა და პოსტ ტრავმული სტრესული აშლილობა;

· გავრცელებული ფსიქიკური აშლილობების იდენტიფიცირება და პროფესიული დახმარების სერვისების შესახებ ინფორმაციის მიწოდება;

· თვითდახმარების სტრატეგიების გაცნობა.
4. პროექტის ხანგრძლივობა (თვეები): 15 თვე
5. მოთხოვნილი თანხა (ლარში): 15,000 ლარი
6. პროექტის ხელძღვანელი (სახელი/გვარი და თანამდებობა): ელენე ქორიძე, პროექტის მენეჯერი
7. საკონტაქტო ინფორმაცია:
· დასახელება რეგისტრაციის მოწმობის მიხედვით: N/A
· მისამართი: N/A
· ტელეფონი: 598 15 25 94
· ელექტრონული ფოსტა: koridzelen@gmail.com
· ვებ-გვერდი: N/A
8. პრობლემის აღწერა 
2015 წელს ევროკავშირის პროექტის „ადამიანის უფლებები ციხეებსა და დახურული ტიპის სხვა დაწესებულებებში“ ფარგლებში, საქართველოში ჩატარებულმა კვლევამ აჩვენა, რომ დამოკიდებულება ფსიქიკური აშლილობების მიმართ ნაკლებად ემყარებოდა ფაქტობრივ ცოდნასა და ობიექტურ მონაცემებს. გამოვლინდა, გაცნობიერების გამოხატული დეფიციტი, გავრცელებული ცრურწმენები და ნეგატიური დამოკიდებულება, რაც აძლიერებს სტიგმასა და დისკრიმინაციას, აღრმავებს ფსიქიკური აშლილობის გლობალურ ტვირთს და ხელს უშლის ფსიქიკური პრობლემების მქონე ადამიანების საზოგადოებაში ინტეგრაციას. კვლევის მიხედვით გამოვლინდა რომ გამოკითხულთა მხოლოდ 43.3% განიხილავს დეპრესიას ფსიქიკურ აშლილობად (წინააღმდეგ 89.2%  შიზოფრენიის შემთხვევაში) და მხოლოდ 5.8 % ფიქრობს, რომ მძიმე დეპრესიის მქონე პირი შეიძლება ფსიქიკური აშლილობის მქონე პირად ჩაითვალოს. იგივე მონაცემები სხვა გავრცელებულ ფსიქიკურ აშლილობებზე, როგორიცაა შფოთვა და პოსტ ტრავმული სტრესული აშლილობა არ მოიპოვება საქართველოს კონტექსტში. 
შრომისუუნარობის განმაპირობებელი 10 ძირითადი დაავადებიდან 5 ფსიქიკური ჯანმრთელობის პრობლემებით არის გამოწვეული. ექსპერტთა გათვლებით მოსალოდნელია, რომ 2020 წლისათვის შესაძლებლობის შეზღუდვის გამო დაკარგული წლების (DALY-ს) მიხედვით დეპრესიული აშლილობა მეორე ადგილს დაიკავებს გულის იშემიური დაავადებების შემდეგ (ფსიქიკური ჯანმრთელობის დაცვის სახელმწიფო კონცეფცია, 2013).
მსოფლიო ჯანდაცვის ორგანიზაციის 2018 წლის მონაცემების მიხედვით, მსოფლიოში 300 მლნ ადამიანზე მეტი იტანჯება დეპრესიით. 
გამომდინარე ზემოთ თქმულიდან, თუკი დეპრესია, ან სხვა გავრცელებული ფსიქიკური აშლილობა არ არის მიჩნეული როგორც ფსიქიკური ჯანმრთელობის პრობლემა, ალბათობა იმისა, რომ ადამიანი დროულ და ადეკვატურ პროფესიულ დახმარებას მიიღებს - მცირეა. ავადმყოფობის დროული აღრიცხვა თავის მხრივ დაკავშირებულია ავადობის ეფექტურ მართვასთან, კერძოდ, საზოგადოებრივი ჯანდაცვის კუთხით მნიშვნელოვანი და მომგებიანია სპეციალიზებული დახმარების გაწევა ფსიქიკური პრობლემის აღმოცენების საწყის ეტაპზე, რადგან ამ ეტაპზე ავადმყოფობა მეტად ექვემდებარება მკურნალობას, და პაციენტის სრული აღდგენისა და გამოჯანმრთელების მაღალი შესაძლებლობაა. დროული აღდგენა და გამოჯანმრთელება კი ხელს უწყობს ცალკეული ინდივიდების ფსიქიკურ ჯანმრთელობას, მათ კარგად ყოფნას, საზოგადოებრივ ცხოვრებაში ეფექტურობასა და მაღალ ფუნქციონირებას. ხოლო მეორეს მხრივ, სახელმწიფოს არიდებს ავადობის მაღალ ტვირთს, ანუ დაავადების მძიმე ფორმის მკურნალობის მაღალ ფინანსურ და რესურსულ ღირებულებას, ასევე ადამიანების ქმედუნარიანობის დაკარგვის რისკსაც. 
პროექტი მიზნად ისახავს მოსახლეობის მიერ დეპრესიის, შფოთვისა და პტსა-ს გააზრებას, როგორც ფსიქიკური აშლილობის, რათა დროულად მოხდეს პრობლემის იდენტიფიცირება და შესაბამისი რეაგირება. 
9. პროექტით გათვალისწინებული საქმიანობის აღწერა
პროექტით გათვალისწინებული საქმიანობა: „მობილური ოთახის“ კონცეფციის, დიზაინის შემუშავება და დამზადება; პუბლიკაციის გამოცემა.
1.  მოსამზადებელი ეტაპი: 

· „მობილური ოთახის“ კონცეფციისა და დიზაინის შექმნა;

„მობილური ოთახის“ შექმნა მიზნად ისახავს ფსიქიკური ჯანმრთელობის პრობლემების ხილვადობის გაზრდას საზოგადოებაში, რისთვისაც გამოყენებული იქნება ინფორმაციის გავრცელების ორიგინალური ფორმა.  პროექტის საწყის ეტაპზე შევიმუშავებთ „მობილური ოთახის“ როგორც ინტერიერის, ასევე, ექსტერიერის დიზაინს, რომელიც არაპირდაპირ დაუკავშირდება ფსიქიკური ჯანმრთელობის თემატიკას. 
· „მობილური ოთახის“ დამზადება და ტექნიკური გამართვა, რათა შესაძლებელი იყოს მისი განთავსება სხვადასხვა ხალხმრავალ სივრცეში.
· ვიზუალური მასალის მომზადება; 

მოძიება და შერჩევა იმ ადამიანების, რომლებსაც აქვთ გავრცელებული ფსიქიკური აშლილობა, და აქვთ მზაობა ღიად ისაუბრონ საკუთარ გამოცდილებაზე, პირადი ისტორიების საფუძველზე შეიქმნება ვიდეო რგოლები. ასევე, მომზადდება სოციალური რეკლამა ფსიქიკური ჯანმრთელობის მსოფლიო დღისთვის.  

· ბეჭდური მასალის მომზადება;
ბეჭდური მასალა მოიცავს ინფორმაციასა და მარტივ რჩევებს, თუ როგორ უნდა მოიძიონ საჭიროების შემთხვევაში პროფესიული დახმარება ან თვითდახმარების რა სტრატეგიებს მიმართონ. დაიბეჭდება მცირე ზომის საინფორმაციო ბუკლეტები, რომლებზეც მოკლედ იქნება აღწერილი გავრცელებული ფსიქიკური აშლილობები (დეპრესია, შფოთვა და პოსტ ტრავმული სტრესული აშლილობა), მითები და რეალობა, ასევე, თუ რა გზებს შეიძლება მივმართოთ თუკი აღმოვაჩენთ, რომ ჩვენ ან ჩვენ ირგვლივმყოფთ აღენიშნებათ მსგავსი სიმპტომები. საინფორმაციო ბუკლეტს შეიძლება, ასევე, ჰქონდეს კალენდრის, ან სტიკერის ფორმა, რათა ადამიანმა შეძლოს ის მუდმივად თან ატაროს და საჭიროების შემთხვევაში გამოიყენოს. 
· ზეპირი ისტორიების შეგროვება, რედაქტირება და მომზადება დასაბეჭდად;

პუბლიკაციაში შევა გავრცელებული ფსიქიკური აშლილობების მქონე ადამიანების ცხოვრების ისტორიები/ნარატივები. შემუშავდება წიგნის დიზაინი და დაიგეგმება მისი პრეზენტაცია ფსიქიკური ჯანმრთელობის ცნობიერების ამაღლების საერთაშორისო დღეს, 10 ოქტომბერს. 

2.  პრომო აქციები:

პრომო აქციები დაიგეგმება და განხორციელდება ქალაქის ხალხმრავალ ადგილებში. ვიზიტორებს შესაძლებლობა ექნებათ შევიდნენ „მობილურ ოთახში“ და გაეცნონ როგორც ვიდეო რგოლს, ასევე, ბეჭდურ მასალას, რომლის თან წაღებაც შეეძლებათ. 

„მობილური ოთახი“ განთავსდება ისეთ ადგილებში, სადაც თავს იყრიან ახალგაზრდები: საუნივერსიტეტო სივრცეები, რეკრეაციული ზონები (მაგ; ფაბრიკა, პარკები) და სხვა.  „მობილური ოთახი“ ადგილმდებარეობას შეიცვლის თვეში ერთხელ. 
პრომო აქციის ერთ-ერთი დანიშნულება იქნება ადვოკატირება გაუწიოს საკითხს და დააინტერესოს „მობილური ოთახის“ ლოკაციის ადმინისტრაცია (ფაბრიკა, საუნივერსიტეტო სივრცეები) მოხალისეობრივად დაუთმოს სადისკუსიო სივრცე ფსიქიკური ჯანმრთელობის სპეციალისტებსა და ახალგაზრდებს, სადაც განხილული იქნება პროექტით გათვალისწინებული თემები (შესაძლოა თითო ლოკაციაზე განვიხილოთ თითო თემა).  

3.  ზეპირი ისტორიების პრეზენტაცია:

 2019 წლის 10 ოქტომბერს მოეწყობა წიგნის „ზეპირი ისტორიები“ პრეზენტაცია.

10. პროექტის მოსალოდნელი შედეგები და მისი გრძელვადიანი გავლენა
პროექტი ითვალისწინებს ახალი ორგანიზაციის შექმნას, რომლის მიზანსაც წარმოადგენს ფსიქიკური ჯანმრთელობის თემის პოპულარიზაცია საზოგადოებაში. მოსახლეობის, განსაკუთრებით კი ახალგაზრდების მგრძნობელობის გაზრდა გავრცელებული ფსიქიკური პრობლემების მიმართ, და ამ თემის მიმართ საზოგადოებაში არსებული სტიგმის დაძლევა. ამ პროექტის ფარგლებში ორგანიზაციის გუნდი მოხალისეობრივად ჩაერთვება, როგორც ამ პროექტის ღონისძიებებში, ასევე, მომდევნო პროექტებისთვის ფინანსების მოძიების საქმიანობასა და ფსიქიკური ჯანმრთელობის სფეროს დეინსტიტუციონალიზაციის პროცესის ლობირებაში. 

პროექტის მდგრადობის უზრუნველსაყოფად, მოხდება სოციალურ ქსელში „მობილური ოთახის“ გვერდის შექმნა (ფეისბუქი, ინსტაგრამი), რათა ყველა სოციალური რეკლამა, პირადი ისტორია, შექმნილი ბროშურა თუ პუბლიკაცია ხელმისაწვდომი იყოს, ასევე, სოციალურ ქსელში და მოხდეს მუდმივი ცირკულაცია მომხმარებლების ცნობიერების ასამაღლებლად. 

თუკი პროექტის შედეგად მოხდება სამიზნე აუდიტორიის მგრძნობელობის გაზრდა, გავრცელებული ფსიქიკური ჯანმრთელობის პრობლემების მიმართ, ასევე თვითდახმარებისა და პროფესიული დახმარების ძიების უნარების განვითარება, მაშინ სამიზნე აუდიტორიის წარმომადგენლები შეძლებენ გავრცელებული ფსიქიკური პრობლემის დროულ იდენტიფიცირებას და შესაბამის რეაგირებას, ცხოვრების ყველა შემდეგ ეტაპზე. დროული რეაგირება თავის მხრივ ფუნდამენტური საშუალებაა ფსიქიკური აშლილობის ტვირთის შესამცირებლად. 
11. ორგანიზაციის შესაბამისი გამოცდილება

N/A

პროექტის წარდგენის თარიღი:

ორგანიზაციის /საინიციატივო ჯგუფის 

ხელმძღვანელის ხელმოწერა 
(თუ ის არ არის პროექტის ხელმძღვანელი):        
თამთა ჭელიძე

